
Kalaallit Nunaata Kitaani nipisaat arnarluit pillugit aqutsinissamik 
pilersaarummik nutarterinissaq pillugu tusarniaanermi allakkat  
 
Kalaallit Nunaata Kitaani nipisaat arnarluit pillugit aqutsinissamik pilersaarummut 
piffissaq atuuffik ulloq 1. marts 2025-mi naavoq, saqqummiussarlu iluarsaataq nutaaq 
Naalakkersuisunit akuerineqarnissaminut piareersimavoq. Taamaattoq qinersinissaq 
nalunaarutigineqarpoq, Inatsisartunullu ull. 11. marts 2025-mi qinersisoqarpoq.  
Taamaattumik aqutsinissamut pilersaarut sivitsorneqassasoq aalajangerneqarpoq 
taamaalilluni aqutsinissamik pilersaarut 2025-mut piffissamut aalisarfiusumut 
atuuppoq.   
 
Aqutsinissamut pilersaarummik suliaqarneq november 2024-mi aallartippoq, 2025-
milu novemberimi naammassineqarluni. Nutarterinermut atatillugu piffissamut 2022-
2024 Kalaallit Nunaata Kitaani nipisannik arnarlunniarneq pillugu nassuiaat 
nutarterinermut tunngaviusussamik pilersitsisoq suliarineqarpoq. Nassuiaat apn.gl-mi 
pissarsiarineqarsinnaavoq (Saqqummersitat). Aqutsinissamut pilersaarut 
Naalakkersuisunit akuerineqassaguni, piffissani aalisarfiusuni 2026-2030-mi 
atuutissaaq.  
 
Aqutsinissamut pilersaarut suleqatigiissitamit KNAPK-mit, QAK-mit, Oceans North 
Kalaallit Nunaannit, Pinngortitaleriffimmit, Sustainable Fisheries Greenlandimit (SFG), 
Kalaallit Nunaanni Aalisarnermut Piniarnermullu Nakkutilliisoqarfimmit (KANUAPNA) 
aamma Pinngortitamut Avatangiisinullu Naalakkersuisoqarfimmit ilaasortalimmit 
suliarineqarpoq. Aalisarnermut, Piniarnermut, Nunalerinermut, Imminullu 
Pilersornermut Naalakkersuisoqarfik immikkoortortaavoq ataqatigiissaarisuunikuusoq.  
 
Aqutsinissamut pilersaarummi siunertarineqarpoq uumassuseqarnikkut inuiaqatigiillu 
aningaasaqarnerannut piujuartitsisumik Kalaallit Nunaata Kitaani nipisannik 
arnarlunniarnissamut (Cyclopterus lumpus) tunngaviusussanik aalajangersaanissaq. 
Aqutsinissamut pilersaarutip nipisanik angusallunniarneq ilanngutinngilaa. 
2014-miilli Kalaallit Nunaata Kitaani nipisaat arnarluit pillugit aqutsinissamik 
pilersaaruteqarpoq. Aqutsinissamut pilersaarut atuuttoq apn.gl-mi 
atuarneqarsinnaavoq (Aqutsinissamut pilersaarutit). Aalisarneq piujuartitsisuusutut 
Marine Stewardship Councilimit (MSC) uppernarsagaavoq.  
 
MSC-p kinguneraa nalunaaqutsersuilluni aalisarnernik ingerlaavartumik nakkutilliineq 
aamma allagartaq pigiinnarumallugu aalisartut naammassisariaqagaannik allagartanik 
piumasaqaatinik pilersitsinerit. Timmissat imarmiut saniatigut pisarineqartut 
ikilisinneqartariaqartut MSC-mit eqqumaffigineqartorujussuuvoq. Tamanna 
ukiorpassuarni uteqattaartumik ajornartorsiutaasimavoq, ukiullu ingerlanerini suliniutit 
assigiinngitsut misilinneqartarsimapput.   
Maannakkut suliniutit pingaarnerpaat ilai, piffissaq aalisarfiusoq ullut aalisarfiusut 60-
nut killilerneqarput aamma aalisarneq siusinnerpaamik 1. april aallartissinnaavoq.  
Tamatuma saniatigut pisarineqartunik nalunaaruteqartarnermik aamma piffissat 
aalisarfiusartut naliliiffigisarnerisa pitsaanerulersinnissaannut ukkatarinninneq 
ingerlaqqippoq.   

MSC aalajangissappat, suliniutit taakkua naammanngitsut, allagartaq 
pigiinnarsinnaajumallugu aqutsinissamik pilersaarutip nutarternissaa 
pisariaqarsinnaavoq.   
 
Matumani ilanngullugit aqutsinissamik pilersaarummi allannguutit pingaarnerit aamma 
immikkoortut ataasiakkaat ataatungaani itisileriffigineqarput.   

• Piffissaq atuuffiusoq allanngortinneqarpoq, taamaalilluni aqutsinissamut 
pilersaarut 2026-miit 2030-mi atuutissaaq.  Ukiunik tallimanik atuutsitsineq 
nalinginnaasuuvoq.  

• Inatsimmut atuuttumut nutaanerpaamut inatsit nutartigaavoq.  

• Immikkoortoq 2 aalisagaqatigiit aalisarnermut, avatangiisinut pinngortitamillu 
ataqatigiinnermut atassuteqarnerat annertusineqarpoq.    

• Masarsoqarfiit sumiiffinni aqutsivigineqartuni maanna eqqartorneqarput.  

• Aalajangiinissamut immikkoortoq 3.1-miittoq atorunnaarpoq.  

• Saniatigut pisarineqartut pillugit suleqatigiissitamik pilersitsisoqassaaq.  

• Sikuuallaarneranut tunngatillugu kingunerisaanik aalisarnerup matunissaata 
kinguartinneqarsinnaaneranut periarfissaq. 

 
Aalajangiinissamut najoqqutassiaq:  
Siusinnerusukkut aqutsinissamik pilersaarummi aalajangiinissamut najoqqutassiami 
siunnersuineq qanoq ineriartussanersoq allaaserineqarpoq.  Siunnersuineq 
Pinngortitaleriffimmit suliarineqarpoq, taamaattumillu uumassusilerisunik 
suliarineqarluni.   Aalajangiinissamut najoqqutassiaq peerneranut tunngaviusoq 
tassaavoq, Ilaatigut nipisaqassutsimut tunngatillugu amerlasuunik immikkut 
qularnartoqarmat (soorlu aalisagaqatigiit amerlassusaat amerliartornerilu), TAC-mut 
aalajangiinissamut najoqqutassiap, uumasoqassutsimut pisariaqartunik 
peqatigitillugulu aalisarnerup aalajaatsut qulakkeerisup suliarinissaa assorujussuaq 
ajornakusoortilerpaa.   Tamatuma saniatigut aalisarneq pissutsinik avataaneersunit 
arlalinnit sunnerneqarpoq, tamanna isumaqarpoq, aalisagaqassutsip 
amerlassusaanut pisarineqartut tamatigut naapertuuttanngimmata.    
 
Saniatigut pisarineqartut pillugit suleqatigiissitaq:  
Saniatigut pisarineqartut ikinnerulersinniarlugit suliaqartussamik suleqatigiissitamik 
pilersitsisoqassaaq.  2026-mi piffissaq nipisanniarfiusup aallartinnissaa sioqqullugu 
suleqatigiissitami ataatsimiinneq siulleq ingerlanneqassaaq.  Suleqatigiissitami 
tassani ataatsimiinnernit imaqarniliat MSC-mut takutinneqassapput, saniatigut 
pisarineqartut ikilisinneqarnissaanik sulineq nangittoq  takussutissiariniarlugu.   
 
Sikuuallaartarneranut tunngatillugu naleqqussarsinnaassuseq   
Ukiut kingulliit sikuusarsimaqaaq, aalisartunullu qassuserniarneq 
ajornarsisivittarsimallugu, taamaalillunilu ullut aalisarfiusussat annaaneqartarlutik. 
Aqutsinissamik pilersaarummi allaaserineqarpoq, sikoqarneranut pissutsit 
pissutigalugit ulluni qulini ataqatigiissumik aalisarneq uninngasimappat, aalisarnermik 
matusinissaq kinguartinneqarsinnaasoq. Ulluni aalisarfiusussat uninngasimanerani, 
ullut taakkua amerlaqataanik aalisarnermik matusinissaq kinguartinneqarsinnaavoq.  
Uninngasimanermut uppernarsaat KANUAPNA-mit tunitsivinnillu paasissutissanik 
tapersersorneqassaaq. Periarfissaq taanna saniatigut aalisarnerup teknikikkut 
iluarsartuussivigineqarnera pillugu namminersorlutik oqartussat nalunaarutaannut 
ilanngunneqarpoq.      

 

 

 

 

 

 


